КОМИ РЕСПУБЛИКАЛӦН ОЛАНПАС

Коми Республика мутасын гражданалысь лӧнь да майшасьтӧг олӧмсӧ

могмӧдӧм йылысь

Примитӧма Коми Республикаса

Каналан Сӧветӧн 
                                              2016 вося йирым тӧлысь 20 лунӧ

Тайӧ Оланпасыс ладмӧдӧ йитӧдъяс, кутшӧмъяс отсӧгӧн Коми Республика мутасын могмӧдӧны гражданалысь лӧнь да майшасьтӧг олӧм.
1 статья. Тайӧ оланпасын вӧдитчан медшӧр кыввежӧртасъяс
1. Тайӧ Оланпаслӧн могъяс серти гражданалысь лӧнь да майшасьтӧг олӧм торкӧм улын гӧгӧрвосьӧ вӧчӧмтор (вӧчтӧмтор), мый понда артмӧ шум, мыйысь гражданалӧн олан (овлан) лӧсьыдлуныс торксьӧ.

2. Мукӧд кыввежӧртассӧ, кутшӧмӧн вӧдитчӧма тайӧ Оланпасын, босьтӧма сійӧ вежӧртасын, мый урчитӧма Россия Федерацияса нормативнӧй инӧда актъясӧн да Коми Республикаса оланпасъясӧн.
2 статья. Кадколастъяс, кор оз позь торкны гражданалысь лӧнь да майшасьтӧг олӧм
1. Оз позь торкны гражданалысь лӧнь да майшасьтӧг олӧмсӧ тайӧ Оланпаслӧн 3 статьяын индӧм объектъяс вылын:

1) 22 час 00 минутсянь 7 час 00 минутӧдз уджалан лунъясӧ (выльлунсянь пекничаӧдз бӧръясӧ пыртӧмӧн);

2)  22 час 00 минутсянь 9 час 00 минутӧдз шойччан лунъясӧ (субӧта, вежалун) да федеральнӧй оланпастэчасӧн урчитӧм уджавтӧм праздник лунъясӧ.

2. Оз позь торкны гражданалысь лӧнь да майшасьтӧг олӧмсӧ 13 час 00 минутсянь 15 час 00 минутӧдз (уджалан да шойччан лунъясӧ) уна патераа керкаясса олан да овтӧм жыръясын, уна патераа керкаясса ӧтув вӧдитчан жыръясын, ӧтуволанінъясын да туйморт керкаясын дзоньталан, выль ног лӧсьӧдан да (либӧ) планировка вежан уджъяс вӧчигӧн.
3 статья. Объектъяс, кӧні колӧ могмӧдны гражданалысь лӧнь да майшасьтӧг олӧм
Объектъясӧн, кӧні колӧ могмӧдны гражданалысь лӧнь да майшасьтӧг олӧм (водзӧ – видзан объектъяс), лоӧны:

1) велӧдан да медицина организацияяслӧн, санаторно-курортнӧй, вынйӧр сӧвмӧдан да спорт организацияяслӧн да социальнӧя могмӧдан организацияяслӧн объектъяс (мутасъяс);

2) уна патераа керкаясса олан да овтӧм жыръяс, уна патераа керкаясса ӧтув вӧдитчан жыръяс, ӧтуволанінъяс да туйморт керкаяс;

3) олан зонаяс, уна патераа керкаясбердса да ас олан керкабердса йӧръяс, автомашина транспорт сулаланінъяс, челядьлы да спорт площадкаяс.
4 статья. Вӧчӧмторъяс (вӧчтӧмтор), кутшӧмъяс торкӧны гражданалысь лӧнь да майшасьтӧг олӧм
Видзан объектъяс вылын тайӧ Оланпаслӧн 2 статьяса 1 юкӧнын индӧм кадколастъясӧ гражданалысь лӧнь да майшасьтӧг олӧмсӧ торкысь вӧчӧмторъяс (вӧчтӧмтор) лыдӧ пырӧны:

1) телевизоръясӧн, радиоприёмникъясӧн, магнитофонъясӧн, мукӧд устройствоӧн (водзӧ – шыӧдан устройствояс) позянаысь гораджыка вӧдитчӧм, мый понда торксис гражданалӧн лӧнь да майшасьтӧг олӧмыс;

2) гора сёрни, горзӧм, шутьлялӧм, сьылӧм, шылада инструментъяс вылын ворсӧм, мый понда торксис гражданалӧн лӧнь да майшасьтӧг олӧмыс;

3) пиротехника средствоясӧн вӧдитчӧм, мый понда торксис гражданалӧн лӧнь да майшасьтӧг олӧмыс;

4) шыӧдан устройствоясӧн да шы вынсьӧдан устройствоясӧн вӧдитчӧм, кутшӧмъясӧс меститӧма вузасян, йӧзӧс вердан, прӧст кад коллялан объектъясын (объектъяс вылын), мый понда торксис гражданалӧн лӧнь да майшасьтӧг олӧмыс;

5) уна патераа керкаясса олан да овтӧм жыръясын, уна патераа керкаясса ӧтув вӧдитчан жыръясын, ӧтуволанінъясын да туйморт керкаясын дзоньталан, выль ног лӧсьӧдан да (либӧ) планировка вежан уджъяс вӧчӧм, мый понда торксис гражданалӧн лӧнь да майшасьтӧг олӧмыс;

6) транспорт средство пышйӧдӧмысь видзан сигнал сетан устройстволысь шы сетан сигналъяс кусӧдӧм серти мераяс транспорт средство кутысьӧн примиттӧм.
5 статья. Вӧчӧмторъяс, кутшӧмъяс вылӧ оз паськавны тайӧ Оланпаслӧн положениеяс
Тайӧ Оланпаслӧн положениеяс оз паськавны:

1) вӧчӧмторъяс вылӧ, кутшӧмъяс йитчӧны уна йӧза мероприятиеяс, сы лыдын вынйӧр сӧвмӧдан, спорт да культура официальнӧй мероприятиеяс оланпастэчасӧн урчитӧм пӧрадок серти нуӧдӧмкӧд;

2)  вӧчӧмторъяс вылӧ, кутшӧмъясӧс веськӧдӧма инӧд торкӧмысь ӧлӧдӧм вылӧ, аварияясысь, неминучаясысь, мукӧд виччысьтӧмторйысь видзчысьӧм да на бӧрся колясъяс бырӧдӧм вылӧ, уджъяс вӧчӧм вылӧ, кутшӧмъяс йитчӧны гражданалысь торъя да ӧтйӧза видзчысянлун либӧ олысьяслысь олӧм лӧсьӧдан объектъяслысь уджсӧ могмӧдӧмкӧд;

3) вӧчӧмторъяс вылӧ, кутшӧмъяс йитчӧны вичкоын служитӧмкӧд, мукӧд религия обряд да церемония нуӧдӧмкӧд “Енлы эскӧм либӧ эскытӧм вылӧ инӧд да религия ӧтувъяс йылысь” Федеральнӧй оланпас серти;

4) Выль во пасйӧм вылӧ ӧшым тӧлысь 31 лунся 22 час 00 минутсянь тӧвшӧр тӧлысь 1 лунся 6 час 00 минутӧдз;

5) вӧчӧмторъяс вылӧ, кутшӧмъясысь административнӧй кывкутӧмсӧ урчитӧма Россия Федерацияса административнӧй инӧд торкӧмъяс йылысь кодексӧн.
6 статья. Гражданалысь лӧнь да майшасьтӧг олӧм торкӧмысь кывкутӧм
Тайӧ Оланпаслысь положениеяс торкӧмӧн гражданаӧн, чина йӧзӧн, юридическӧй кывкутысьясӧн вӧчӧмторъяс (вӧчтӧмтор) збыльмӧдӧмыс кыскӧ административнӧй кывкутӧмӧ, кутшӧмӧс урчитӧма “Коми Республикаын административнӧй кывкутӧм йылысь” Коми Республикаса Оланпасӧн.
7 статья. Тайӧ Оланпаслӧн вынсялӧм
Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын.
Коми Республикаса Юралысь

